
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

18 ta’ April 2013*

“Appell — Artikolu 225(1) KE, Artikolu 235 KE u t-tieni paragrafu tal-Artikolu 288 KE —
Kawza kontra I-Komunita Ewropea sabiex tigi kkonstatata r-responsabbilta mhux kuntrattwali —
Evalwazzjoni tan-natura mhux kuntrattwali tal-kawza — Gurisdizzjoni tal-qrati Komunitarji”

Fil-Kawza C-103/11 P,

li ghandha bhala suggett appell abbazi tal-Artikolu 56 tal-Istatut tal-Qorti tal-Gustizzja tal-Unjoni
Ewropea, ipprezentat fis-26 ta’ Frar 2011,

II-Kummissjoni Ewropea, irrapprezentata minn T. van Rijn, kif ukoll minn E. Montaguti u J.
Samnadda, bhala agenti, assistiti minn A. Berenboom, avukat, u M. Isgour, avukat,

rikorrenti,
il-partijiet 1-ohra fil-kawza li huma:
Systran SA, stabbilita f'Parigi (Franza),
Systran Luxembourg SA, stabbilita fil-Lussemburgu (il-Lussemburgu),
irrapprezentati minn J.-P. Spitzer u E. De Boissieu, avukati,
rikorrenti fl-ewwel istanza,
IL-QORTI TAL-GUSTIZZJA (L-Ewwel Awla),

komposta minn A. Tizzano (Relatur), President tal-Awla, M. Ile$i¢, E. Levits, J.-]. Kasel u M. Berger,
Imbhallfin,

Avukat Generali: P. Cruz Villalén,
Registratur: C. Stromholm, Amministratur,
wara li rat il-procedura bil-miktub u wara s-seduta tad-19 ta’ April 2012,

wara li  semghet il-konkluzjonijiet  tal-Avukat  Generali, ipprezentati fis-seduta  tal-
15 ta’ Novembru 2012,

taghti l-prezenti

* Lingwa tal-kawza: il-Franciz.

Sentenza

Permezz tal-appell taghha, il-Kummissjoni Ewropea titlob l-annullament tas-sentenza tal-Qorti
Generali tal-Unjoni Ewropea tas-16 ta’ Dicembru 2010, Systran u Systran Luxembourg vs
[I-Kummissjoni (T-19/07, Gabra p. 11-6083, iktar ’il quddiem is-sentenza appellata) li permezz taghha
din tal-ahhar giet ikkundannata thallas lil Systran SA (iktar 'il quddiem “Systran”) kumpens fil-forma
ta’ somma fdaqqa ta’ EUR 12 001 000 bhala kumpens ghad-dannu subit minhabba 1-ksur tad-drittijiet
tal-awtur taghhom u tan-know-how wara sejha ghal offerti tal-Kummissjoni marbuta
mal-manutenzjoni u mat-tishih lingwistiku tas-sistema ta’ traduzzjoni awtomatika ta’ din tal-ahhar.

Il-fatti li wasslu ghall-kawza

Il-verzjoni inizjali tas-sistema ta’ traduzzjoni awtomatika Systran (SYStem TRANSslation), “Systran
Mainframe”, inholqot fl-1968 u kienet ikkummercjalizzata minn World Translation Center Inc. (iktar
il quddiem “WTC”) u kumpanniji ohra msiehba (iktar ’il quddiem, flimkien, il-“grupp WTC”).

Fil-bidu, il-Kummissjoni, wara l-konkluzjoni ta’ kuntratt inizjali, ma’ WTC fl-1975, bdiet tuza
l-imsemmija sistema ghas-servizzi taghha ta’ traduzzjoni, fil-verzjoni “EC-Systran Mainframe” ta’ din
tal-ahhar. Barra minn hekk, hija ffirmat, bejn 1976 u 1987, bosta kuntratti ma’ kumpanniji tal-grupp
WTC sabiex, minn naha, ittejjeb is-sistema ta’ traduzzjoni awtomatika Systran u, min-naha l-ohra,
tizviluppa kombinazzjonijiet godda ta’ lingwi, jigifieri b’'total ta’ disa’ kombinazzjonijiet ta’ lingwi.

Permezz ta’ sensiela ta’ kuntratti li saru minn Settembru 1985 ’il quddiem, Gachot SA (iktar il
quddiem “Gachot”) akkwistat il-kumpanniji tal-grupp WTC, li kienu l-proprjetarji tat-teknologija
Systran u tal-verzjoni Systran Mainframe tas-sistema ta’ traduzzjoni awtomatika Systran, u dan
il-grupp sar il-grupp Systran wara l-imsemmi akkwist.

Fl-4 ta’ Awwissu 1987, il-grupp Systran u l-Kummissjoni ffirmaw kuntratt dwar l-organizzazzjoni
kongunta tal-izvilupp u tat-titjib tas-sistema ta’ traduzzjoni Systran ghal-lingwi uffi¢jali, attwali u
futuri, tal-Komunita Ewropea, kif ukoll dwar l-implementazzjoni taghha (iktar ’il quddiem il-“kuntratt
ta’ kollaborazzjoni”). Skont l-Artikoli 11 u 12 tal-kuntratt ta’ kollaborazzjoni, il-ligi applikabbli
ghall-kuntratt kienet il-ligi Belgjana u kull tilwima bejn il-partijiet dwar l-interpretazzjoni,
l-ezekuzzjoni jew in-nuqqas ta’ ezekuzzjoni tal-kuntratt kienet suggetta ghal arbitragg.

Barra minn hekk, bejn 1-1988 u 1-1989, il-Kummissjoni kkonkludiet erba’ kuntratti sussegwenti ma’
Gachot, li wara saret jisimha hija stess “Systran”, sabiex tikseb “licenzja ta’ uzu” tas-sistema ta’
traduzzjoni awtomatika Systran ghall-kombinazzjonijiet ta’ lingwi Germaniz-Ingliz, Germaniz-Franciz,
Ingliz-Grieg, Spanjol-Ingliz u Spanjol-Franciz.

Fix-xahar ta’ Dicembru 1991, il-Kummissjoni tterminat il-kuntratt ta’ kollaborazzjoni ghaliex Systran
ma osservatx l-obbligi kuntrattwali taghha. Fid-data meta ntemm il-kuntratt ta’ kollaborazzjoni,
il-verzjoni EC-Systran Mainframe tas-sistema ta’ traduzzjoni awtomatika Systran kienet tinkludi
sittax-il verzjoni lingwistika.

Sussegwentement, il-grupp Systran holoq u kkummercjalizza verzjoni gdida tas-sistema ta’ traduzzjoni
awtomatika Systran li kienet sahansitra tista’ topera taht is-sistemi operattivi Unix u Windows, jigifieri
“Systran Unix”, filwaqt li 1-Kummissjoni zviluppat il-verzjoni EC-Systran Mainframe tal-imsemmija
sistema, parzjalment bl-ghajnuna ta’ kontraenti estern, li kienet topera fuq is-sistema operattiva
Mainframe, inkompatibbli mas-sistemi operattivi Unix u Windows.

Fit-tieni stadju, sabiex il-verzjoni EC-Systran Mainframe tas-sistema ta’ traduzzjoni awtomatika Systran
tkun tista’ tiffunzjona fuq is-sistemi operattivi Unix u Windows, gew konkluzi erba’ kuntratti bejn
Systran Luxembourg SA (iktar ’il quddiem “Systran Luxembourg”) u l-Kummissjoni, li taw lok
ghas-sistema ta’ traduzzjoni awtomatika msejha “EC-Systran Unix” (iktar ’il quddiem il-“kuntratti ta’
migrazzjoni”).

Fl-okkazjoni tal-iffirmar tal-ewwel kuntratt ta’ migrazzjoni, fix-xahar ta’ Dicembru 1997, Systran
accettat li I-Kummissjoni tuza, minn naha, it-trade mark Systran b’'mod sistematiku ghal kull sistema
ta’ traduzzjoni awtomatika li tirrizulta mis-sistema ta’ traduzzjoni awtomatika Systran originali
ghall-finijiet biss tad-distribuzzjoni jew tat-tqeghid ghad-dispozizzjoni ta’ din is-sistema u, min-naha
l-ohra, il-prodotti Systran fuq is-sistemi operattivi Unix u Windows ghal bzonnijiet interni taghha.

L-Artikolu 13 tal-ewwel kuntratt ta’ migrazzjoni kien jipprovdi li “[i]l-Kummissjoni ghandha tkun
informata immedjatament dwar kull rizultat jew dwar kull privattiva miksuba [minn Systran
Luxembourg] fl-ezekuzzjoni ta’ dan il-kuntratt; dan ir-rizultat jew din il-privattiva jappartjenu
lill-Komunitajiet Ewropej, li jistghu juzawhom kif jidhrilhom, hlief fil-kazijiet fejn diga jezistu drittijiet
ta’ proprjeta industrijali jew intellettwal” u “[i]s-sistema ta’ traduzzjoni awtomatika tal-Kummisjsoni,
inkluzi l-komponenti taghha, anki jekk modifikati matul l-ezekuzzjoni tal-kuntratt, tibqa’ 1-proprjeta
tal-Kummissjoni, hlief fil-kazijiet fejn diga jezistu drittijiet ta’ proprjeta industrijali jew intellettwali”.

Skont 1-Artikoli 15 u 16 tal-ewwel kuntratt ta’ migrazzjoni, il-ligi applikabbli ghall-kuntratt kienet il-ligi
Lussemburgiza u kull tilwima bejn il-partijiet ikkoncernati dwar dan il-kuntratt kienet taqa’
fil-gurisdizzjoni tal-qrati Lussemburgizi.

Barra minn hekk, l-ewwel klawzola emendatorja tar-raba’ kuntratt ta’ migrazzjoni kienet tistabbilixxi 1-
15 ta’ Marzu 2002 bhala d-data meta jintemm il-kuntratt u kienet tispecifika, b’'mod partikolari li, fdik
id-data, Systran Luxembourg kellha tipproduci prova aggornata tad-drittijiet ta’ proprjeta intellettwali u
industrijali, li fughom ghandu pretensjoni l-grupp Systran u li huma marbuta mas-sistema ta’
traduzzjoni awtomatika Systran. Skont il-Kummissjoni, Systran Luxembourg ma tathiex din
l-informazzjoni.

FI-4 ta’ Ottubru 2003, il-Kummissjoni nediet sejha ghal offerti ghall-manutenzjoni u ghat-tishih
lingwistiku  tas-sistema ta’ traduzzjoni awtomatika tal-Kummissjoni ~EC-Systran  Unix.
Sussegwentement ghal din is-sejha ghal offerti, zewg lottijiet mill-ghaxra li kien fih il-kuntratt inghataw
lill-kumpannija Gosselies SA (iktar il quddiem “Gosselies”).

Filwaqt li Systran informat lill-Kummissjoni, permezz ta’ ittra tal-31 ta’ Ottubru 2003, li x-xoghlijiet li
din tal-ahhar ippjanat setghu johloqu dannu ghad-drittijiet ta’ proprjeta intellettwali, il-Kummissjoni
wiegbet li l-grupp Systran ma kienx ipproduca l-prova ta’ drittijiet ta’ proprjeta intellettwali li Systran
kienet qed tinvoka fuq is-softwer ta’ traduzzjoni awtomatiku Systran u li ghalhekk hija kkunsidrat li
Systran ma kellhiex dritt li topponi x-xoghlijiet imwettqa mill-kumpannija li rebhet is-sejha ghal
offerti.

Il-proc¢edura quddiem il-Qorti Generali u s-sentenza appellata

B’azzjoni pprezentata fir-registru tal-Qorti Generali fil-25 ta’ Jannar 2007, Systran u Systran
Luxembourg ipprezentaw rikors ghal kumpens ghad-dannu allegatament subit minhabba l-illegalitajiet
imwettqa wara s-sejha ghal offerti tal-Kummissjoni dwar il-manutenzjoni u t-tishih lingwistiku
tas-sistema taghha ta’ traduzzjoni awtomatika.

B’mod partikolari, I-imsemmija kumpanniji talbu lill-Qorti Generali biex, l-ewwel nett tordna l-wagqfien

immedjat mill-Kummissjoni tal-atti ta’ vjolazzjoni u ta’ zvelar, it-tieni nett, tordna l-konfiska jew
l-eliminazzjoni ta’ certa data mizmuma mill-Kummissjoni jew minn Gosselies, it-tielet nett,

tikkundanna lill-Kummissjoni ghall-hlas tas-somma minima ta’ EUR 1 170 328 lil Systran Luxembourg
u EUR 48 804 000, li ghandha tigi approssimata, lil Systran, ir-raba’ nett, tordna l-pubblikazzjoni
tad-dec¢izjoni eventwalment moghtija mill-Qorti Generali, bi spejjez tal-Kummissjoni, fgurnali
specjalizzati, frivisti specjalizzati u fuq siti tal-internet specjalizzati maghzula mir-rikorrenti u,
il-hames nett, tikkundanna lill-Kummissjoni ghall-ispejjez.

Qabel ma jigi diskuss il-mertu tal-kawza, il-Qorti Generali ezaminat preliminarjament il-motivi ta’
inammissibbilta tar-rikors imgajma mill-Kummissjoni.

F’dak li jirrigwarda 1-ewwel minn dawn il-motivi, dwar l-inammissibbilta tal-konkluzjonijiet li jwasslu
ghall-kundanna tal-Kummissjoni biex tipprovdi kumpens ghad-dannu allegat minn Systran u Systran
Luxembourg minhabba I-qafas kuntrattwali tat-talba, il-Qorti Generali, fil-punti 57 sa 64 tas-sentenza
appellata, tfakkar il-prin¢ipji marbuta mal-gurisdizzjoni tal-qrati fil-qasam kuntrattwali u mhux
kuntrattwali.

Wara li pprecizat din il-premessa, fil-kuntest tal-ezami tat-talba ghal kumpens imressqa minn Systran u
Systran Luxembourg, il-Qorti Generali kkonstatat, fil-punti 68 sa 77 tas-sentenza appellata, li dawn
il-kumpanniji kienu ressqu bizzejjed elementi sabiex ikun jista’ jigi konkluz li 1-grupp Systran seta’
jinvoka drittijiet tal-awtur fuq il-verzjoni Systran Unix tas-sistema ta’ traduzzjoni awtomatika Systran,
u li -Kummissjoni ma rnexxilhiex tqieghed inkwistjoni I-gurisdizzjoni tal-Qorti Generali billi
tikkontesta d-drittijiet tal-awtur invokati mill-grupp Systran fir-rigward tal-imsemmija verzjoni.

Fir-rigward tan-know-how, fil-punti 78 sa 81 tas-sentenza appellata, il-Qorti Generali rrilevat, minn
naha, li s-sigrieti tan-negozju jigbru fi hdanhom l-informazzjoni teknika dwar in-know-how u li
l-komunikazzjoni taghhom, mhux biss lill-pubbliku izda wkoll lil semplici terz, tista’ tippregudika
b’mod gravi l-interessi ta’ dak li jkun ipprovda l-informazzjoni, u, min-naha l-ohra, li informazzjoni
teknika, li taqa’ taht is-sigrieti tal-azzjonijiet ta’ impriza u li giet ikkomunikata lill-Kummissjoni ghal
finijiet precizi, ma tistax tigi zvelata lil terzi ghal finijiet ohra minghajr 1-awtorizzazzjoni tal-impriza
kkoncernata.

Ghalhekk, il-Qorti Generali kkonkludiet fil-punt 82 tas-sentenza appellata li Systran u Systran
Luxembourg sostnew, b'mod suffi¢jenti ghall-finijiet tal-ligi sabiex tigi stabbilita I-gurisdizzjoni taghha
taht 1-Artikolu 235 KE, il-ksur mill-Kummissjoni ta’ obbligi ta’ origini mhux kuntrattwali dwar
id-drittijiet tal-awtur u dwar in-know-how li jirrigwardaw il-verzjoni Systran Unix tas-sistema ta’
traduzzjoni awtomatika Systran.

Sussegwentement, il-Qorti Generali ezaminat, fil-punti 84 sa 102 tas-sentenza appellata, jekk
mill-process jirrizultax li 1-bosta kuntratti konkluzi bejn il-grupp WTC u l-grupp Systran (iktar ’il
quddiem il-“grupp WTC/Systran”), minn naha, u I-Kummissjoni, min-naha 1-ohra, kienu jaghtu lil din
l-istituzzjoni awtorizzazzjoni kuntrattwali ta’ zvelar lil terzi, fdan il-kaz lil Gosselies, minghajr
l-awtorizzazzjoni ta’ Systran u ta’ Systran Luxembourg, ta’ informazzjoni li tista’ tkun protetta taht
id-drittijiet tal-awtur u n-know-how tal-grupp Systran.

Fid-dawl ta’ dawn il-kunsiderazzjonijiet kollha, il-Qorti Generali ¢ahdet, fil-punt 104 tas-sentenza
appellata, I-ewwel motiv ta’ inammissibbilta mgajma mill-Kummissjoni.

Fir-rigward tat-tieni motiv ta’ inammissibbilti, dwar l-assenza ta’ carezza tar-rikors, il-Qorti Generali,
fil-punti 107 sa 110 tas-sentenza appellata, ¢ahdet l-imsemmi motiv bhala infondat.

Fil-punti 113 sa 117 tas-sentenza appellata, il-Qorti Generali ¢ahdet ukoll it-tielet motiv ta’

inammissibbilta, ibbazat fuq in-nuqqqas ta’ gurisdizzjoni taghha li tiddeciedi fil-qasam ta’ vjolazzjoni
fil-kuntest ta’ rikors ghad-danni, billi kkunsidrat li I-kuncett ta’ vjolazzjoni tad-drittijiet tal-awtur kien,

fdan il-kaz, invokat konguntament ma’ dak tal-protezzjoni tal-kunfidenzjalita tan-know-how bl-ghan
biss li l-agir tal-Kummissjoni jigi kkwalifikat bhala illegali fil-kuntest ta’ rikors ghal responsabbilta
mhux kuntrattwali.

Fl-ahhar nett, fil-punti 118 sa 124 tas-sentenza appellata, il-Qorti Generali ¢ahdet l-ec¢ezzjonijiet ta’
inammissibbilta mqajma fil-konfront tal-konkluzjonijiet li mhux kumpensatorji pprezentati minn
Systran u Systran Luxembourg.

Fil-kuntest tal-analizi dwar il-mertu tat-talba ghal kumpens, il-Qorti General, l-ewwel nett,
fil-punti 137 sa 147, ivverifikat ix-xebh sostanzjali bejn il-verzjonijiet Systran Unix u EC-Systran Unix
tas-sistema ta’ traduzzjoni awtomatika Systran, billi ddecidiet li Systran u Systran Luxembourg setghu
ghalhekk jibbenefikaw mid-drittijiet mizmuma mill-grupp Systran fuq il-verzjoni Systran Unix ta’ din
is-sistema biex jopponu l-izvelar lil terzi, minghajr l-awtorizzazzjoni taghhom, tal-verzjoni derivata
EC-Systran Unix tal-imsemmija sistema. F'din il-perspettiva, fil-punti 148 sa 157 tal-istess sentenza,
hija ¢ahdet, minhabba l-generalita taghhom u minhabba n-nuqqas ta’ provi teknici, l-argumenti
tal-Kummissjoni intizi li jéahhdu d-drittijiet ta’ Systran u ta’ Systran Luxembourg minhabba I-fatt li
l-imsemmija verzjoni EC Systran hija biss ir-rizultat tal-migrazzjoni tal-verzjoni EC-Systran Mainframe
tas-sistema ta’ traduzzjoni awtomatika Systran lejn ambjent informatiku iehor.

Sussegwentement, wara li fakkret, fil-punt 158 tas-sentenza appellata, il-kontenut tal-agir li bih hija
kkritikata 1-Kummissjoni, il-Qorti Generali pprocediet, fil-punti 200 sa 261 ta’ din is-sentenza,
bl-analizi globali tan-natura illegali ta’ dan l-agir.

Fil-kuntest ta’ din l-analizi, hija l-ewwel nett iddeterminat fil-punti 201 u 204 sa 215 tas-sentenza
appellata, li Systran u Systran Luxembourg setghu jibbenefikaw mid-dritt li jopponu x-xoghlijiet
mitluba mill-Kummissjoni lil terzi u li jirrigwardaw certi aspetti tal-verzjoni EC-Systran Unix
tas-sistema ta’ traduzzjoni awtomatika Systran, billi bbazat ruhha b’'mod partikolari fuq il-prezunzjoni
tad-dritt ta’ proprjeta intellettwali, li tinsab fl-Artikolu 5 tad-Direttiva 2004/48 KE tal-Parlament
Ewropew u tal-Kunsill, tad-29 ta’ April 2004, fuq l-infurzar tad-drittijiet tal-proprjeta intellettwali (GU
Edizzjoni Spe¢jali bil-Malti, Kapitolu 17, Vol. 2, p. 32), li jipprovdi li sabiex l-awtur ta’ xoghol jitqies
bhala tali huwa bizzejjed li ismu jigi indikat fuq ix-xoghol. Fil-punti 202 u 216 sa 222 tal-imsemmija
sentenza, hija kkonstatat li 1-Kummissjoni ma kinitx fpozizzjoni li tistabbilixxi li hija kienet
awtorizzata, minhabba d-drittijiet moghtija abbazi tal-kuntratti tal-passat mal-grupp Systran mill-1975
u minhabba l-finanzjament moghti fdan il-kuntest, li tippro¢edi bl-uzu u bl-izvelar imwettqa wara
l-ghoti tal-kuntratt pubbliku kkontestat.

It-tieni nett, il-Qorti Generali analizzat, fil-punti 228 sa 260 tas-sentenza appellata, in-natura
tax-xoghlijiet moghtija mill-Kummissjoni lil terz, sabiex jigi stabbilit jekk dawn tal-ahhar kinux ta’
natura li jbiddlu jew li jittrazmettu informazzjoni jew elementi marbuta mal-verzjoni Systran Unix
tas-sistema ta’ traduzzjoni awtomatika Systran li kienu jinsabu fil-verzjoni EC-Systran Unix ta’ din
is-sistema.

Fil-punt 261 tas-sentenza appellata, il-Qorti Generali ghalhekk ikkonkludiet li I-Kummissjoni kienet
wettqet illegalita fid-dawl tal-prin¢ipji generali komuni ghas-sistemi legali tal-Istati Membri applikabbli
fdan il-qasam. Skont il-Qorti Generali, din l-illegalita kienet tikkostitwixxi ksur suffi¢jentement serju
tad-drittijiet tal-awtur u tan-know-how mizmuma mill-grupp Systran fuq il-verzjoni Systran Unix
tas-sistema ta’ traduzzjoni awtomatika Systran, u kienet ta’ natura li timplika r-responsabbilta mhux
kuntrattwali tal-Komunita.

B'dan stabbilit, il-Qorti Generali ghalhekk ezaminat, fil-punti 262 sa 325 tas-sentenza appellata,

id-dannu subit minn Systran u Systran Luxembourg u r-rabta kawzali bejniethom u l-illegalita mwettqa
mill-Kummissjoni.

Fi tmiem ta’ dan l-ezami, hija kkonkludiet fil-punt 326 tal-imsemmija sentenza li ammont fil-forma ta’
somma f'daqqa ta’” EUR 12 001 000 ghandu jinghata lil Systran bhala kumpens ghad-dannu subit
minhabba l-agir tal-Kummissjoni.

Addizzjonalment, fil-punti 329 sa 332 tas-sentenza appellata, il-Qorti Generali ¢ahdet il-mizuri mhux
marbuta mad-danni mitluba minn Systran u Systran Luxembourg.

It-talbiet tal-partijiet

Permezz tal-appell taghha, il-Kummissjoni titlob li I-Qorti tal-Gustizzja joghgobha:

— tannulla s-sentenza appellata;

— tichad ir-rikors ghad-danni;

— tikkundanna lil Systran u Systran Luxembourg ghall-ispejjez taz-zewg istanzi; u

— sussidjarjament, tannulla s-sentenza appellata u tirrinvija I-kawza quddiem il-Qorti Generali.
Systran u Systran Luxembourg jitolbu li 1-Qorti tal-Gustizzja joghgobha:

— tichad l-appell; u

— tikkundanna lill-Kummissjoni ghall-ispejjez.

Fuq it-talba biex il-proc¢edura orali tinfetah mill-gdid

[l-procedura orali nghalget fil-15 ta’ Novembru 2012 wara I-prezentazzjoni tal-konkluzjonijiet
tal-Avukat Generali.

Permezz ta’ ittra tal-14 ta’ Dicembru 2012, Systran u Systran Luxembourg talbu lill-Qorti tal-Gustizzja
tordna l-ftuh mill-gdid tal-proc¢edura orali.

Insostenn ta’ din it-talba, huma sostnew li l-konkluzjonijiet tal-Avukat Generali, ipprezentati fil-
15 ta’ Novembru 2012, jizviluppaw argumenti godda li qatt ma gew diskussi mill-partijiet.

F'dan ir-rigward, ghandu jigi osservat li I-Qorti tal-Gustizzja tista’, fkull hin, wara li jinstema’ I-Avukat
Generali, tordna I-ftuh mill-gdid tal-fazi orali tal-pro¢edura, inkonformitd mal-Artikolu 83 tar-Regoli
tal-Procedura taghha, b’'mod partikolari meta tqis li ma ghandhiex informazzjoni bizzejjed jew
sahansitra meta l-kawza jkollha tigi deciza fuq il-bazi ta’ argument li ma kienx indirizzat mill-partijiet
jew mill-partijiet ikkoncernati msemmija fl-Artikolu 23 tal-Istatut tal-Qorti tal-Gustizzja tal-Unjoni
Ewropea (ara s-sentenza tat-22 ta’ Novembru 2012, Bank Handlowy u Adamiak, C-116/11, punt 28 kif
ukoll il-gurisprudenza ccitata).

Fdan il-kaz, il-Qorti tal-Gustizzja, wara li semghet lill-Avukat Generali, tqis li ghandha
ghad-dispozizzjoni taghha l-elementi kollha mehtiega sabiex tirrispondi ghad-domandi maghmula u li

dawn l-elementi kienu s-suggett ta’ dibattiti li sehhew quddiemha.

Ghaldagstant, it-talba ta’ Systran u Systran Luxembourg ghall-ftuh mill-gdid tal-procedura orali
ghandha ti¢cahhad.

Fuq l-appell
II-Kummissjoni tqajjem tmien aggravji insostenn tal-appell taghha.

L-ewwel aggraviu huwa bbazat fuq zball ta’ ligi mwettaq mill-Qorti Generali, inkwantu kkunsidrat li
l-kawza inkwistjoni kienet ta’ natura mhx kuntrattwali. It-tieni aggravju huwa bbazat fuq ksur
tad-drittijiet tad-difiza u ksur tar-regoli dwar il-produzzjoni tal-provi. Permezz tat-tielet aggravju
taghha, il-Kummissjoni ssostni li 1-Qorti Generali applikat b’'mod impreéiz ir-regoli tad-drittijiet
tal-awtur dwar id-detentur tad-drittijiet invokati minn Systran. Permezz tar-raba’ u tal-hames aggravji
taghha, il-Kummissjoni ssostni li 1-Qorti Generali kkommettiet zball manifest fl-evalwazzjoni
tan-natura illegali jew kolpuza tal-agir taghha u tan-natura sufficjentement serja tat-tort allegat taghha.
Permezz tas-sitt aggravju taghha, il-Kummissjoni ssostni li 1-Qorti Generali, minn naha wahda,
ikkommettiet ~zball fl-interpretazzjoni tal-e¢cezzjoni prevista fl-Artikolu 5 tad-Direttiva
tal-Kunsill 91/250/KEE, tal-14 ta’ Mejju 1991, dwar il-protezzjoni legali ta’ programmi
tal-kompjuter (GU Edizzjoni Spe¢jali, Kapitolu 17, Vol. 1, p. 114) u, min-naha I-ohra, ma mmotivatx
b’'mod suffi¢jenti s-sentenza taghha dwar l-eccezzjoni prevista fl-Artikolu 6 tal-istess direttiva. Is-seba’
aggravju jirrigwarda zball ta’ ligi fl-evalwazzjoni tal-ezistenza ta’ rabta kawzali “sufficjentement diretta”
bejn in-nuqqas iddenunzjat u d-dannu allegat. It-tmien aggravju, fl-ahhar nett, huwa bbazat fuq zball
ta’ ligi fl-iffissar ta’ danni ta’” madwar EUR 12 001 000.

Fuq l-ewwel aggravju, ibbazat fuq zball ta’ ligi fl-evalwazzjoni tan-natura mhux kuntrattwali tal-kawza

L-argumenti tal-partijiet

[I-Kummissjoni, fl-ewwel lok, issostni li 1-Qorti Generali applikat b’'mod zbaljat is-sentenza tal-
20 ta’ Mejju 2009, Guigard vs IlI-Kummissjoni (C-214/08 P), li tippreciza, fil-punt 43 taghha, li
s-sempli¢i invokazzjoni ta’ dispozizzjonijiet li ma jirrizultawx mill-kuntratt inkwistjoni, izda li huma
imposti fuq il-partijiet ma jistghux ikollhom bhala konsegwenza li jbiddlu n-natura kuntrattwali
tal-kawza u li ghalhekk din tal-ahhar ma tinstemax mill-qorti li jkollha gurisdizzjoni. Li kieku kien mod
iehor, in-natura tal-kawza u, ghalhekk, il-qorti kompetenti jkunu jistghu jinbidlu skont ir-regoli
invokati mill-partijiet, fatt li jmur kontra r-regoli ta’ gurisdizzjoni materjali tal-qrati differenti.

F’din il-perspettiva, il-Qorti Generali kellha tezamina, fid-dawl tad-diversi elementi rilevanti tal-process,
jekk it-talba ghad-danni mressqa minn Systran u Systran Luxembourg hijiex ibbazata b’'mod oggettiv u
globali fuq obbligi ta’ origini kuntrattwali jew fuq obbligi ta’ natura mhux kuntrattwali, b’tali mod li
tkun tista’ tigi identifikata 1-bazi kuntrattwali jew mhux kuntrattwali tal-kawza. Fil-fatt, in-natura ta’
allegazzjoni ma hijiex f'dan ir-rigward il-fattur deciziv fl-iffissar tal-gurisdizzjoni tal-qrati Komunitarji.
Minn dan isegwi li tilwima dwar id-drittijiet tal-awtur li jirrizultaw minn kuntratt, minn licenzja jew
minn trasferiment, huma ta’ natura kuntrattwali, sa fejn is-soluzzjoni ta’ din it-tilwima tiddependi
necessarjament mill-interpretazzjoni tal-modalitajiet ta’ trasferiment jew ta’ koncessjoni ta’ dan id-dritt
miftiehem mill-partijiet inkwistjoni.

Ghalhekk, li kieku l-invokazzjoni, minn Systran ta’ agir li fil-fehma taghha ma kienx awtorizzat
mill-klawzoli kuntrattwali kien bizzejjed biex jittrasforma t-tilwima taghha mal-Kummissjoni
fkontenzjuz li jaga’ taht ir-responsabbilta mhux kuntrattwali, dan iwassal biex tinholoq estensjoni
mhux iggustifikata tal-kamp ta’ applikazzjoni tal-Artikolu 235 KE, ghad-detriment tal-Artikolu 238 KE.

Fit-tieni lok, il-Kummissjoni ssostni li 1-Qorti Generali wettqet evalwazzjonijiet guridici zbaljati dwar
l-interpretazzjoni tad-drittijiet moghtija mill-bosta dokumenti kuntrattwali u ittri invokati fl-ewwel
istanza, fosthom b’'mod partikolari l-kuntratt tat-22 ta’ Dicembru 1975 bejnha u WTC, il-kuntratti
konkluzi matul il-perijodu tal-1976 sal-1987 mal-kumpanniji tal-grupp WTC, li fosthom hemm b’'mod

partikolari I-ftehim ta’ kooperazzjoni teknika tat-18 ta’ Jannar 1985 ma’ Gachot, il-kuntratt ta’
kollaborazzjoni, il-kuntratti ta’ licenzja konkluzi ma’ Gachot bejn 1-1988 u 1989 kif ukoll il-kuntratti ta’
migrazzjoni.

“drittijiet ta’ uzu”, tal-Kummissjoni fuq il-verzjoni EC-Systran Unix tas-sistema ta’ traduzzjoni
awtomatika Systran, il-Qorti Generali ma evalwatx b’'mod xieraq il-kontenut u n-natura ezatta ta’ dawn
id-drittijiet.

B’dan il-mod, il-Qorti Generali pprocediet b’interpretazzjoni zbaljata, jew znaturata, tas-sens car
tal-kuntratti msemmija iktar il fuq, li wassalha ghal zball fl-evalwazzjoni tan-natura tal-kawza.

Fit-tielet u fl-ahhar lok, il-Kummissjoni tinvoka ksur tar-regoli ta’ interpretazzjoni tal-kuntratti, peress
li 1-Qorti Generali ma tistax tinterpreta l-kuntratti ta’ migrazzjoni, u b’mod partikolari 1-Artikolu 13
tal-ewwel minnhom, dags li kieku dawn ma jaghtuha ebda dritt. Fdan il-kuntest, hija targumenta
wkoll li I-Qorti Generali kkommettiet zball meta kkonkludiet li, peress li Systran ma kinitx firmatarja
tal-kuntratti ta’ migrazzjoni, dawn tal-ahhar ma setghux jigu invokati kontriha bhala tali,
b’applikazzjoni tal-principju tal-effett relattiv tal-kuntratti.

Min-naha taghhom, Systran u Systran Luxembourg igisu li -Qorti Generali ma wettqitx zball ta’ ligi
fl-interpretazzjoni tal-Kawza Guigard vs II-Kummissjoni, i¢citata iktar ’il fuq. Fil-fatt, sabiex izzomm
il-gurisdizzjoni taghha, il-Qorti Generali mhux semplicement ezaminat il-kawza fid-dawl
tad-dispozizzjonijiet invokati mill-imsemmija kumpanniji, izda ffokat il-parti ewlenija tas-sentenza
appellata fuq l-analizi tal-kuntratti mibghuta mill-Kummissjoni. B'mod partikolari, fil-punt 62 ta’ din
is-sentenza, il-Qorti Generali fakkret li, matul l-evalwazzjoni tal-gurisdizzjoni taghha, hija tista’
perfettament tezamina l-kontenut ta’ kuntratt, bhalma taghmel fir-rigward ta’ kull dokument iehor
invokat minn parti insostenn tal-argumenti taghha, sabiex tezamina jekk dan il-kuntratt huwiex ta’
natura li jgieghed inkwistjoni l-gurisdizzjoni ratione materiae moghtija lilha b'mod esplicitu
mill-Artikolu 235 KE.

F'dan id-dawl, fil-punti 71 sa 100 tas-sentenza appellata, il-Qorti Generali kkonstatat li l-kuntratti
invokati ma kienu jinkludu ebda klawzola ta’ trasferiment ta’ drittijiet u ma kinux jistabbilixxu
dispozizzjonijiet li jawtorizzaw lill-Kummissjoni biex tkun tista’ twettaq jew twettaq hija stess
xoghlijiet li jippregudikaw id-drittijiet tal-awtur ta’ Systran, u lanqas li tigi zvelata informazzjoni li
tista’ tigi protetta abbazi tad-drittijiet tal-awtur.

Minn dan isegwi li I-Qorti Generali ma wettqet ebda zball ta’ ligi fl-interpretazzjoni tal-imsemmija
kuntratti, peress 1li dawn tal-ahhar kienu nieqsa minn kwalunkwe rilevanza ghall-iffissar
tal-gurisdizzjoni f'dan il-kaz, u li ddecidiet b'mod tajjeb, fil-punti 101 sa 104 tas-sentenza appellata, li
l-kawza inkwistjoni kienet ta’ natura mhux kuntrattwali.

Il-kunsiderazzjonijiet tal-Qorti tal-Gustizzja

It-Trattat KE jipprovdi tqassim ta’ gurisdizzjoni bejn il-qrati Komunitarji u 1-qrati nazzjonali ghal dak li
jikkon¢erna l-azzjonijiet legali mressqa kontra 1-Komunita li permezz taghhom ir-responsabbilta taghha
ghal dannu hija mqieghda inkwistjoni (sentenza tad-29 ta’ Lulju 2010, Hanssens-Ensch, C-377/09,
Gabra p. 1-7751, punt 16).

B'mod partikolari, skont 1-Artikolu 240 KE, il-qrati nazzjonali ghandhom il-gurisdizzjoni biex jisimghu
kawzi li fihom il-Komunita hija parti, bla hsara ghal dawk il-kawzi li ghalihom it-Trattat jaghti
gurisdizzjoni lill-Qorti tal-Gustizzja jew sahansitra lill-Qorti Generali (ara s-sentenzi tad-
9 ta’ Ottubru 2001, Flemmer e, C-80/99 sa C-82/99, Gabra p. 1-7211, punt 39, kif ukoll Guigard vs
II-Kummissjoni, iccitata iktar ’il fug, punt 39).

Issa, ebda dispozizzjoni fit-Trattat ma taghti lill-Qorti tal-Gustizzja jew lill-Qorti Generali gurisdizzjoni
biex tisma’ I-kawzi dwar ir-responsabbilta kuntrattwali tal-Komunita, bl-ecc¢ezzjoni tal-Artikolu 238 KE.
Dan tal-ahhar jipprezumi madankollu l-ezistenza ta’ klawzola ta’ arbitragg li tkun tinsab fil-kuntratt
maghmul mill-Komunita jew fisimha (ara s-sentenzi ¢¢itati iktar ’il fuq Flemmer et, punt 42, kif ukoll
Guigard vs II-Kummissjoni, punti 40 u 41), u tistabbilixxi, ghalhekk, gurisdizzjoni derogatorja
ghad-dritt komuni, li ghandha ghalhekk tigi interpretata b’'mod ristrettiv (ara s-sentenzi tat-
18 ta’ Di¢embru 1986, Il-Kummissjoni vs Zoubek, 426/85, Gabra p. 4057, punt 11, u tal-
20 ta’ Frar 1997, IDE vs Il-Kummissjoni, C-114/94, Gabra p. 1-803, punt 82).

Minn dan isegwi li, fid-dawl tal-Artikolu 240 KE, fl-assenza ta’ klawzola ta’ arbitragg, il-kawzi dwar
ir-responsabbilta kuntrattwali tal-Komunita jaqghu taht il-gurisdizzjoni tal-qrati nazzjonali (sentenza
Hanssens-Ensch, punt 19).

Min-naha l-ohra, fir-rigward tar-responsabbilta mhux kuntrattwali tal-Komunita, kawzi bhal dawn
jagghu taht il-gurisdizzjoni tal-qrati Komunitarji. Fil-fatt, abbazi tal-Artikolu 235 KE, mogqri flimkien
mal-Artikolu 225(1) KE, il-Qorti tal-Gustizzja u 1-Qorti Generali ghandhom il-gurisdizzjoni biex
jidde¢iedu kawzi dwar kumpens ghad-danni msemmija fit-tieni paragrafu tal-Artikolu 288 KE, li
precizament ghandu l-ghan tal-imsemmija responsabbilta mhux kuntrattwali. Peress li din
il-gurisdizzjoni tal-qrati Komunitarji hija eskluziva (ara, fdan is-sens, is-sentenzi tat-
13 ta’ Marzu 1992, Vreugdenhil vs Il-Kummissjoni, C-282/90, Gabra p. 1-1937, punt 14, tas-
26 ta’ Novembru 2002, First u Franex, C-275/00, Gabra p. 1-10943, punt 43 u l-gurisprudenza ¢¢itata,
kif ukoll Hanssens-Ensch, iccitata iktar ’il fuq, punt 17) dawn il-qrati ghandhom jivverifikaw
il-prezenza ta’ ghadd ta’ kundizzjonijiet kumulattivi, jigifieri l-illegalita tal-agir li bih huma Kkkritikati
l-istituzzjonijiet, ir-realta tad-dannu u l-ezistenza ta’ rabta kawzali bejn l-agir allegat u d-dannu
invokat, li meta jigu sodisfatti jwasslu biex ir-responsabbilta mhux kuntrattwali tal-Komunita tidhol
fis-sehh (ara s-sentenza tad-9 ta’ Novembru 2006, Agraz et vs Il-Kummissjoni, C-243/05 P, Gabra
p. 1-10833, punt 26 u l-gurisprudenza ccitata).

Minn dak li ntqal iktar ’il fuq jirrizulta li, sabiex tigi ddeterminata liema hija l-qorti li ghandha
gurisdizzjoni sabiex tiddec¢iedi dwar azzjoni legali partikolari mressqa kontra l-Komunita sabiex din
tikkumpensa dannu, ghandu jigi ezaminat jekk din l-azzjoni ghandhiex l-ghan li tigi stabbilita
r-responsabbilta kuntrattwali tal-Komunita jew ir-responsabbilta mhux kuntrattwali taghha (sentenza
Hanssens-Ensch, i¢¢itata iktar ’il fuq, punt 20).

Fdan ir-rigward, ghandu jigi rrilevat li l-kuncett ta’ responsabbilta mhux kuntrattwali, fis-sens
tal-Artikoli 235 KE u t-tieni paragrafu tal-Artikolu 288 KE, li ghandu natura awtonoma, ghandu jigi
interpretat fid-dawl tal-ghan tieghu, jigifieri li jippermetti tqassim tal-gurisdizzjoni bejn il-qrati
Komunitarji u l-qrati nazzjonali.

Fdan il-kuntest, aditi b’rikors ghad-danni, il-qrati Komunitarji ghandhom, qabel ma jiddeciedu fuq
il-mertu tal-kawza, jiddeterminaw preliminarjament il-gurisdizzjoni taghhom billi jipprocedu b’analizi
intiza li tistabbilixxi n-natura tar-responsabbilta invokata u ghalhekk in-natura stess tal-kawza
inkwistjoni.

Biex dan isir, l-imsemmija qrati ma jistghux semplicement jibbazaw ruhhom fuq ir-regoli allegati
mill-partijiet.

Fil-fatt, fdan ir-rigward, kif tirrileva 1-Kummissjoni permezz tal-ewwel aggravju taghha, imfakkar
fil-punt 46 ta’ din is-sentenza, il-Qorti tal-Gustizzja digd ddecidiet li s-sempli¢i invokazzjoni ta’
dispozizzjonijiet li ma jirrizultawx minn kuntratt rilevanti fil-kawza, izda li huma imposti fuq
il-partijiet, ma jistax ikollu bhala konsegwenza li jbiddel in-natura kuntrattwali tal-kawza u ghalhekk li
din tal-ahhar ma tinstemax mill-qorti li jkollha gurisdizzjoni. Li kieku kien mod iehor, in-natura

tal-kawza u, ghalhekk, il-qorti kompetenti jkunu jistghu jinbidlu skont ir-regoli invokati mill-partijiet,
fatt li jmur kontra r-regoli ta’ gurisdizzjoni materjali tal-qrati differenti (sentenza Guigard vs
II-Kummissjoni, iccitata iktar il fuq, punt 43).

Min-naha l-ohra, il-qrati Komunitarji ghandhom jivverifikaw jekk ir-rikors ghad-danni li bih huma aditi
ghandux bhala ghan talba ghad-danni bbazati b’'mod oggettiv u globali fuq drittijiet u obbligi ta’ origini
kuntrattwali jew ta’ origini mhux kuntrattwali. Ghal dawn il-finijiet, kif 1-Avukat Generali semmieghha
fil-punti 49 u 50 tal-konkluzjonijiet tieghu, dawn il-qrati ghandhom jivverifikaw, permezz ta’ analizi
tal-elementi differenti tal-process, bhal b'mod partikolari d-dispozizzjonijiet allegatament miksura,
in-natura tad-dannu invokat, l-agir ikkritikat kif ukoll ir-relazzjonijiet legali li jezistu bejn il-partijiet
inkwistjoni, jekk jezistix bejniethom kuntest veru kuntrattwali, marbut mas-suggett tal-kawza, li
l-ezami dettaljat tieghu huwa indispensabbli biex l-imsemmi rikors jigi deciz.

Fil-kaz li mill-analizi preliminari tal-imsemmija elementi jirrizulta li hemm bzonn li jigi interpretat
il-kontenut ta’ wiehed jew iktar kuntratti konkluzi bejn il-partijiet inkwistjoni sabiex tigi stabbilita
l-fondatezza tal-allegazzjonijiet tar-rikorrenti, l-imsemmija qrati ghandhom iwaqqfu f'dan l-istadju
l-ezami taghhom tal-kawza u jiddikjaraw lilhom infushom bhala bla gurisdizzjoni biex jiddeciedu fuq
din il-kawza, fl-assenza ta’ klawzola ta’ arbitragg fl-imsemmija kuntratti. F'tali cirkustanza, l-ezami
tar-rikors ghad-danni intiz kontra 1-Komunita jimplika l-evalwazzjoni tad-drittijiet u tal-obbligi ta’
natura kuntrattwali li, abbazi tal-Artikolu 240 KE, taqa’ taht il-gurisdizzjoni tal-qrati nazzjonali.

Huwa fid-dawl ta’ dawn il-principji li ghandha tigi evalwata l-fondatezza tal-ewwel aggravju mqajjem
mill-Kummissjoni.

Fdan il-kaz, ghandu jigi rrilevat li, fil-kuntest tal-analizi tal-ammissibbilta tar-rikors ipprezentat minn
Systran u Systran Luxembourg, il-Qorti Generali qabelxejn gustament ikkonstatat, fil-punt 60
tas-sentenza appellata, li, sabiex tigi ddeterminata l-gurisdizzjoni taghha taht l-Artikolu 235 KE, hija
kellha tezamina, fid-dawl tad-diversi elementi rilevanti tal-process, jekk it-talba ghad-danni mressqa
minn Systran u Systran Luxembourg hijiex ibbazata b’'mod oggettiv u globali fuq obbligi ta’ origini
kuntrattwali jew mhux kuntrattwali li jippermettu li tigi identifikata I-bazi tal-kawza.

Madankollu, fl-imsemmi punt 60, il-Qorti Generali sussegwentement iddikjarat li dawn l-elementi
jistghu jigu misluta, b’'mod partikolari, mill-ezami tal-pretensjonijiet tal-partijiet, mill-fatt li kkawza
d-dannu li qgieghed jintalab il-kumpens tieghu kif ukoll mill-kontenut stess tad-dispozizzjonijiet
kuntrattwali jew mhux kuntrattwali invokati sabiex tinstab soluzzjoni ghall-kawza.

F’din il-perspettiva, il-Qorti Generali qgieset ghalhekk, fil-punt 62 tas-sentenza appellata, li l-ezami
tal-kontenut tad-diversi kuntratti konkluzi bejn il-grupp WTC/Systran u 1-Kummissjoni bejn 1-1975
sal-2002 kien jaqa’ taht il-gurisdizzjoni taghha u ma kellux bhala konsegwenza li jbiddel, bhala tali,
in-natura tal-kawza billi jaghtiha bazi kuntrattwali. Ghalhekk, il-Qorti Generali ddecidiet li setghet
perfettament tezamina l-kontenut tal-kuntratt, bhalma taghmel fir-rigward ta’ kull dokument iehor
invokat minn parti insostenn tal-argumenti taghha, sabiex tezamina jekk dan il-kuntratt huwiex ta’
natura li jgieghed inkwistjoni l-gurisdizzjoni ratione materiae moghtija lilha b'mod esplicitu
mill-Artikolu 235 KE, u li dan l-ezami jaghmel parti mill-evalwazzjoni tal-fatti invokati sabiex tigi
stabbilita l-gurisdizzjoni taghha.

Barra minn hekk, fil-punt 63 tas-sentenza appellata, meta bhala paragun irriferiet ghas-sentenza
Guigard vs II-Kummissjoni, i¢¢itata iktar ’il fuq, il-Qorti Generali ziedet tghid li, fil-kawza inkwistjoni,
fejn Systran u Systran Luxembourg jibbzaw ruhhom biss fuq ksur ta’ obbligi ta’ origini mhux
kuntrattwali, is-sempli¢i invokazzjoni mill-kontraenti ohra taghhom ta’ obbligi ta’ origini kuntrattwali
li ma kienx jipprovdi ghall-agir ikkontestat ma tistax ikollha bhala konsegwenza li tbiddel in-natura
kuntrattwali tal-kawza u li I-kawza ma tinstemax mill-qorti li jkollha gurisdizzjoni.

Dan premess, wara li pprecizat, fil-punt 64 tas-sentenza appellata, li hija l-parti li tallega 1-ksur ta’
obbligu li ghandha tistabbilixxi I-kontenut u n-natura tad-data tal-kawza, il-Qorti Generali, minn
naha, ezaminat fil-punti 65 sa 82 ta’ din is-sentenza, il-kontenut tat-talba ghad-danni mressqa minn
Systran u Systran Luxembourg u, b'mod partikolari, il-prova li ghandha d-drittijiet allegatament
miksura. Min-naha l-ohra, hija ezaminat, fil-punti 84 sa 102 tal-imsemmija sentenza, l-illegalita
tal-agir 1i bih hija kkritikata I-Kummissjoni permezz ta’ analizi dettaljata ta’ bosta kuntratti konkluzi
bejn il-partijiet mill-1975 sal-2002, sabiex tizvela l-ezistenza ta’ awtorizzazzjoni kuntrattwali eventwali
li tippermetti lill-Kummissjoni biex tadotta l-imsemmi agir.

Wara t-tali analizi, peress li qieset li din l-istituzzjoni ma ghandhiex l-imsemmija awtorizzazzjoni,
il-Qorti Generali cahdet, fil-punt 104 tas-sentenza appellata, l-allegazzjonijiet tal-Kummissjoni dwar
l-inammissibbilta tar-rikors minhabba l-allegata bazi kuntrattwali tieghu.

Issa, ghandu jigi kkonstatat li, billi ddecidiet b’dan il-mod, il-Qorti Generali wettqet zbalji ta’ ligi
fl-applikazzjoni tal-principji mfakkra fil-punti 63 sa 67 ta’ din is-sentenza, li jirregolaw
id-determinazzjoni tal-kompetenza gurisdizzjonali fil-kuntest ta’ rikorsi ghad-danni intizi kontra
I-Komunita, kif wukoll fil-klassifikazzjoni guridika tar-relazzjonijiet kuntrattwali bejn il-grupp
WTC/Systran u 1-Kummissjoni, li wassluha biex tikser ir-regoli dwar il-kompetenza gurisdizzjonali, kif
iddefiniti fl-Artikoli 225(1) KE, 235 KE u 240 KE.

Fil-fatt, minn naha, sabiex tistabbilixxi n-natura kuntrattwali jew mhux kuntrattwali tal-kawza li biha
hija adita u sabiex tiddetermina ghalhekk il-gurisdizzjoni taghha, il-Qorti Generali mhux
semplicement illimitat ruhha li tivverifika jekk kienx hemm bejn il-partijiet, fid-dawl tal-elementi
differenti tal-process, kuntest veru kuntrattwali, marbut mal-ghan tal-kawza, li 1-ezami dettaljat tieghu
kien irrizulta indispensabbli biex jigi deciz il-mertu tal-kawza.

Min-naha l-ohra, fil-punt 62 tas-sentenza appellata, il-Qorti Generali dde¢idiet b’mod zbaljat li l-analizi
specifika u konkreta tal-kontenut tal-kuntratti differenti konkluzi bejn il-grupp WTC/Systran u
I-Kummissjoni mill-1975 sal-2002 kienet taqa’ taht l-evalwazzjoni tal-gurisdizzjoni taghha, sa fejn
il-kontenut ta’ kuntratt seta’ perfettament jigi ezaminat, bhal fil-kaz ta’ kwalunkwe dokument
tal-process.

Ghalhekk, fil-punti 84 sa 102 tas-sentenza appellata, il-Qorti Generali wettqet, fil-kuntest
tad-determinazzjoni tal-gurisdizzjoni taghha, ezami dettaljat tal-kontenut tal-bosta dispozizzjonijiet
kuntrattwali li kienu jirregolaw mill-1975 sal-2002 ir-relazzjonijiet ekonomic¢i u kummercjali bejn
il-grupp WTC/Systran u 1-Kummissjoni, sabiex jigi vverifikat jekk din tal-ahhar kellhiex
awtorizzazzjoni biex tizvela lil terz informazzjoni protetta mid-drittijiet tal-awtur u min-know-how
mizmum minn Systran fuq il-verzjoni Systran Unix tas-sistema ta’ traduzzjoni awtomatika Systran,
billi gieset li n-natura kuntrattwali tar-responsabbilta tal-Komunita kienet tiddependi fuq l-ezistenza
ta’ din l-awtorizzazzjoni. Madankollu, tali analizi, kif gustament issostni I-Kummissjoni fl-ewwel
aggravju taghha, tikkoncerna n-natura legali jew illegali tal-agir li bih hija kkritikata din l-istituzzjoni,
u ghalhekk taqa’ taht il-mertu tal-kawza u mhux taht id-determinazzjoni preliminari tan-natura stess
ta’ din il-kawza.

Min-naha l-ohra, il-Qorti Generali wettqet ukoll zball ta’ ligi, fil-punti 84 sa 102 tas-sentenza appellata,
fil-klassifikazzjoni guridika tal-kuntratti konkluzi mill-1975 sal-2002 bejn il-grupp WTC/Systran u
-Kummissjoni, inkwantu iddecidiet, fid-dawl tal-elementi differenti tal-process, li l-ezistenza ta’ dawn
il-kuntratti ma kellhiex effett fuq il-klassifikazzjoni tal-kawza, fis-sens tal-Artikolu 235 KE.

F’'dan ir-rigward, huwa minnu, kif il-Qorti Generali sostniet fil-punti 62 u 63 tas-sentenza appellata, li
ma huwiex bizzejjed li tigi allegata kwalunkwe relazzjoni kuntrattwali mar-rikorrenti jew obbligi ta’
origini kuntrattwali li ma kinux jipprevedu l-agir kontenzjuz sabiex in-natura tal-kawza tkun tista’ tigi
emendata billi tinghata bazi kuntrattwali. Madankollu, xorta jibqa’ I-fatt li meta, fid-dawl tal-kontenut
tar-rikors ghad-danni intiz kontra 1-Komunita, l-interpretazzjoni ta’ kuntratt jew bosta kuntratti

konkluzi bejn il-partijiet inkwistjoni tidher li hija indispensabbli sabiex tigi stabbilita l-legalita jew
l-illegalita tal-agir li biha huma kkritikati l-istituzzjonijiet, il-kawza ma taqax taht il-gurisdizzjoni
tal-qrati Komunitarji.

Issa, kif irrileva 1-Avukat Generali fil-punt 70 tal-konkluzjonijiet tieghu, dan huwa precizament il-kaz
fdin il-kawza. Fil-fatt, huwa pacifiku li 1-bosta dokumenti kuntrattwali invokati mill-Kummissjoni
quddiem il-Qorti Generali u mfakkra fl-ewwel aggravju tal-appell, fosthom b’mod partikolari tat-
22 ta’ Dicembru 1975 bejnha u WTC, il-kuntratti konkluzi mill-1976 sal-1987 mal-kumpanniji
tal-grupp WTC, 1li fosthom huwa importanti hafna I-ftehim ta’ kooperazzjoni teknika tat-
18 ta’ Jannar 1985, miftiehem ma’ Gachot fI-1988 u f1-1989, kif ukoll il-kuntratti ta’ migrazzjoni,
jistabbilixxu kuntest kuntrattwali veru, marbut mal-ghan tal-kawza, li l-ezami dettaljat tieghu huwa
indispensabbli biex tigi stabbilita l-illegalita eventwali tal-agir li bih hija kkritikata I-Kummissjoni.

Barra minn hekk, dan il-fatt jirrizulta direttament mill-qari ta’ ¢erti siltiet tas-sentenza appellata li
jirrigwarda l-mertu tal-kawza. Fil-fatt, fil-punti 158, 202 u 216 sa 222 tas-sentenza appellata, sabiex
tigi kkonstatata n-natura illegali tal-agir ikkontestat, il-Qorti Generali stess stharrget fid-dettall jekk
id-dokumenti kuntrattwali invokati mill-Kummissjoni, u li kienet semmiet fil-punti 181 sa 187
tal-imsemmija sentenza, jaghtux lil din l-istituzzjoni awtorizzazzjoni specifika li tippermetti li tadotta
l-imsemmi agir.

Fid-dawl ta’ dawn il-kunsiderazzjonijiet kollha, ghandu ta’ bilfors jigi kkonstatat li 1-Qorti Generali
b'mod zbaljat qieset 1li l-kawza inkwistjoni kienet ta’ natura mhux kuntrattwali, fis-sens
tal-Artikoli 235 KE u tat-tieni paragrafu tal-Artikolu 288 KE.

F'dawn ic¢-¢irkustanzi, l-ewwel aggravju tal-appell ghandu jintlaga’ u, minghajr il-htiega li l-aggravji
l-ohra jigu ezaminati, is-sentenza appellata ghandha tigi annullata, inkwantu 1-Qorti Generali kisret
ir-regoli dwar il-kompetenza gurisdizzjonali taghha, kif iddefiniti fl-Artikoli 225(1) KE, 235 KE u
240 KE.

Fugq ir-rikors quddiem il-Qorti Generali

B’konformita mal-ewwel paragrafu tal-Artikolu 61 tal-Istatut tal-Qorti tal-Gustizzja, din tal-ahhar tista’,
fil-kaz ta’ annullament tad-decizjoni tal-Qorti Generali, tiddeciedi b’'mod definittiv dwar il-kawza meta
din tal-ahhar tkun fi stadju li tigi deciza. Dan huwa l-kaz fil-kawza prezenti.

Fdan ir-rigward, kif jirrizulta mill-punti 78 sa 82 ta’ din is-sentenza, il-qrati Komunitarji ma
ghandhomx gurisdizzjoni biex jidde¢iedu r-rikors ghad-danni pprezentat minn Systran u Systran
Luxembourg. Minn dan isegwi li I-imsemmi rikors ghandu ji¢cahhad.

Fuq l-ispejjez

Skont l-Artikolu 184(2) tar-Regoli tal-Pro¢edura, meta l-appell ikun fondat u 1-Qorti tal-Gustizzja
taqta’ l-kawza definittivament hija stess, hija ghandha tiddeciedi dwar l-ispejjez.

Skont 1-Artikolu 138(1) tal-istess Regoli, applikabbli ghall-procedura ta’ appell bis-sahha
tal-Artikolu 184(1) ta’ dawn ir-regoli, il-parti li titlef ghandha tbati l-ispejjez jekk dawn ikunu ntalbu.

Fdin il-kawza, peress li 1-Kummissjoni rebhet fil-kuntest tal-appell, u Systran kif ukoll Systran
Luxembourg tilfu fit-talbiet taghhom fil-kuntest tar-rikors ghad-danni, hemm lok li dawn tal-ahhar
jigu kkundannati ghall-ispejjez marbuta kemm ma’ din l-istanza kif ukoll mal-kawza mibdija quddiem
il-Qorti Generali.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

1) Is-sentenza tal-Qorti Generali tal-Unjoni Ewropea tas-16 ta’ Di¢cembru 2010, Systran u
Systran Luxembourg vs II-Kummissjoni (T-19/07) hija annullata.

2) Ir-rikors ta’ Systran SA u Systran Luxembourg SA fil-Kawza T-19/07 huwa mic¢hud.
3) Systran SA u Systran Luxembourg SA huma kkundannati jbatu l-ispejjez sostnuti

mill-Kummissjoni Ewropea quddiem il-Qorti tal-Gustizzja u quddiem il-Qorti Generali
tal-Unjoni Ewropea.

Firem

